Fleta e té dhénave

Fondi i Ambasadorit té¢ ShBA-sé pér Ruajtjen e
Trashégimisé Kulturore né Kosové

Fondi i Departamentit té Shtetit té ShBA-sé i njohur si Fondi i Ambasadorit pér
Ruajtjen Kulturore (AFCP) mbéshteté projekte qé kané pér géllim ruajtjen e njé game
té gjeré té trashégimisé kulturore, duke pérfshiré ndértesat historike, lokalitetet
arkeologjike, objektet etnografike, pikturat, doréshkrimet, si dhe gjuhét indigjene
dhe format tjera té shprehjes tradicionale kulturore.

Pérmes kétij fondi, Shtetet e Bashkuara tregojné rolin prijés amerikan né ruajtjen e
trashégimisé kulturore anembané botés, duke déshmuar respektin toné pér kulturat
tjera.

Nga viti 2005, Ambasada e ShBA-sé né Kosové ka mbéshtetur 22 projekte té ruajtjes
sé trashégimisé kulturore né mbaré vendin, me vleré totale prej afro 3.5 milioné
dollaré amerikan.

Kété vit, Departamenti i Shtetit pérzgjodhi projektin e Dresnikut té Ambasadés sé
ShBA-sé né Kosové si njé nga gjashté projektet gé do té financohen né kuadér té
rajonit té Europés dhe Euroazisé, e qé éshté njéri nga vetém 28 té pérzgjedhur né
mbaré botén.

Ky projekt i AFCP-sé, i financuar nga Departamenti i Shtetit i ShBA-sé me 150,000
dollaré amerikan dhe i bashkéfinancuar nga Ministria e Kulturés, Rinisé dhe
Sporteve, do té mbéshtesé ruajtjen e lokalitetit arkeologjik perandorak té Romés sé
lashté né Dresnik.

Né fazén e paré té projektit, aktivitetet e ndérmarra do té pérfshijné: skanimin dhe
modelimin e lokalitetit, hartimin e njé plani té restaurimit pér secilén strukturé, dhe
hartimin e njé plani té menaxhimit pér funksionimin e zonés e cila do té jeté e
gasshme pér turistét, gjé qé do té nxisé zhvillimin ekonomik lokal.

